
ЎЗБЕКИСТОН РЕСПУБЛИКАСИ ВАЗИРЛАР МАҲКАМАСИ 

ДАВЛАТ ТЕСТ МАРКАЗИ 

 

 

ПРЕСС-РЕЛИЗ 
 

 

2019 йилнинг 1-ярмида ўтказилган тест синовлари ҳақида 

маълумотлар. Олий таълим муассасаларининг бакалавриатига қабул 

тест синовларини ўтказиш бўйича амалга оширилган ишлар, 

кутилаётган натижалар ва келгуси режалар 

 

 
Давлат бошқарув органи: Давлат тест маркази.  

Манзили: Тошкент шаҳар, Боғишамол кўчаси, 12-уй. 

Телефон: 71-2351914, факс: 71-2347184, эл. почта: info@dtm.uz, веб-сайт: www.dtm.uz 
 

2019/2020 ўқув йилининг 1-ярмида Давлат тест маркази томонидан ўтказилган тест 

синовлари ҳамда Ўзбекистон Республикаси Вазирлар Маҳкамасининг 2018 йил 03 

апрелдаги 261-сон қарори билан тасдиқланган “Ўзбекистон Республикаси олий таълим 

муассасаларининг бакалавриатига ўқишга қабул қилиш учун кириш тест синовларини 

ўтказиш тартиби тўғрисидаги низом”га мувофиқ жорий йил ўқув йилида олий таълим 

муассасаларига қабул бўйича ўтказиладиган тест синовларига сўнгги тайёргарлик 

ишлари юзасидан оммавий ахборот воситалари вакиллари ҳамда улар орқали кенг 

жамоатчиликка маълумотлар бериш мақсадида 2019 йилнинг 23 июль куни Миллий 

матбуот марказида давра суҳбати ўтказилди. 

Тадбирда Давлат тест маркази Бош бошқарма бошлиғи Ражабов Барна 

Жўрақулович иштирок этди. Давра суҳбати давомида жорий йилда Давлат тест маркази 

томониданўтказилган тест синовлари, шунингдек, олий таълим муассасалари 

бакалавриатига қабул бўйича ўтказиладиган тест синовлари бўйича ҳукумат томонидан 

қабул қилинган сўнгги норматив-ҳуқуқий ҳужжатлар асосида белгиланган вазифа ва 

топшириқларнинг бажарилиши, тест синовларига сўнгги тайёргарлик даражаси 

юзасидан ахборот берилди. Тадбир давомида қуйидагилар маълум қилинди: 

Давлат тест маркази томонидан январь-июль ойлари давомида қуйидаги тест 

синовлари ўтказилди: 

1. Муддатли ҳарбий хизматни тугатаётган ҳарбий хизматчилар учун тест 

синовлари ўтказилди. Мазкур жараёнлар Тошкент шаҳрида марказлашган тарзда ва 

бошқа ҳудудлар бўйича ҳарбий қисмларда ташкил этилди. 

2. 2019 йил 3-4 март "Эл-юрт умиди" жамғармаси дастури асосида "Фан ва илмий 

тадқиқотлар", "Соғликни сақлаш" "Давлат бошқаруви" ва “Иқтисодиётнинг истиқболли 

тармоқлари" йўналишлари бўйича танлов учун Давлат тест марказида тест синовлари 

ўтказилди. Тест синовлари Ўзбекистон Республикаси Президентининг 2018 йил 25 

сентябрдаги "Ўзбекистон Республикаси Вазирлар Маҳкамаси ҳузуридаги 

Мутахассисларни хорижда тайёрлаш ва ватандошлар билан мулоқот қилиш бўйича "Эл-

юрт умиди" жамғармаси фаолиятини ташкил этиш тўғрисида"ги ПФ–5545-сон 

Фармонида белгиланган топшириқлар доирасида ташкил этилган бўлиб, "Эл-юрт 

умиди" жамғармаси томонидан хорижда магистратура ва докторантура дастурлари 

бўйича таълим олиш, малака ошириш ва стажировка ўташ учун номзодларни танлов 

асосида танлаб олишда номзодларнинг чет тили, рус тилини билиш ва эгаллаш 

даражасини баҳолашга қаратилди. Режада белгиланган 556 номзоддан 452 нафари  

иштирок этди, 104 нафар номзод тест синовларига келмади.  

3. Пучон университети раҳбариятининг Давлат тест марказига 2019 йил 13 

мартдаги мурожаатига мувофиқ корейс ва инглиз тилларини билиш ва эгаллаш 

даражасини аниқлаш бўйича тест синовлари ўтказилди.  

4. Ушбу ҳужжатга асосан жорий йилнинг 15-16 апрель кунлари Тошкентдаги 

Пучон университетининг “Мактабгача таълим (кундузги бўлим)”, “Мактабгача таълим 

(кечки бўлим)”, “Корейс тили ва менежмент” ва “Архитектура” факультетларига қабул 

тест синовлари бўлиб ўтди. Тест синовларида корейс тили бўйича 113 нафар, инглиз 

тили бўйича 479 нафар жами 592 талабгор иштирок этди. 

5. Ўзбекистон Республикаси Вазирлар Маҳкамасининг 2013 йил 31 декабрдаги 

352-сонли қарорига мувофиқ апрель-май ойларида чет тилларини билиш ва эгаллаш 

даражасини аниқлаш бўйича 13884 нафар талабгор иштирокида тест синовлари 

ўтказилди (жараён бўйича 25 июль куни АОКАда пресс-конференция бўлиб ўтади).  
6. Вазирлар Маҳкамасининг 2014 йил 3 июндаги 141-сон қарорига асосан 5 июль 

куни Мудофаа вазирлиги, Давлат хавфсизлик хизмати, Миллий гвардия, Фавқулодда 

вазиятлар вазирлиги ва Давлат божхона қўмитаси тасарруфидаги 7 та олий ҳарбий 

таълим муассасаларига қабул тест синовлари бўлиб ўтди. Унда 5932 нафари иштирок 

этди, 76 нафари қатнашмади, 33 нафар абитуриент тест синовларидан четлатилди.  

6. Вазирлар Маҳкамасининг 2019 йил 24 июндаги 07/1-2010-сон топшириғи 

ижросини таъминлаш мақсадида 13 июль куни Ўзбекистон Республикаси мусулмонлар 

идораси тасарруфидаги ўрта махсус таълим ислом таълим муассасаларига ва 

Ўзбекистон халқаро ислом академияси академик лицейида қабул учун саралаш тест 

синовлари бўлиб ўтди.  

Тест синовларида иштирок этиши белгиланган 5167 нафар номзоддан 5059 нафари 

иштирок этди, 108 нафари қатнашмади, тест топшириш тартиб-қоидаларини бузганлиги 

сабабли, 4 нафар абитуриент тест синовларидан четлатилди.  

7. 2019 йил 18 июль куни Ўзбекистон Республикаси Қуролли Кучлар 

Академиясининг Ҳарбий хавфсизлик ва Давлат мудофааси факультети (97 нафар 

номзод), Тошкент тиббиёт академияси ҳузуридаги Ҳарбий-тиббиёт факультети (21 

нафар номзод), Жанубий Кореянинг Пучон университети Ўзбекистон филиалига (743 

нафар номзод) қабул тест синовлари бўлиб ўтди. Мазкур тест синовлари Вазирлар 

Маҳкамасининг 2012 йил 10 июлдаги 203-сон қарори, Қуролли Кучлар Академиясининг 

2019 йил 24 июндаги 1748-сон ҳамда “Тошкент шаҳридаги Пучон университети” 

нодавлат таълим муассасасининг 2019 йил 8 июлдаги 80-сон хат орқали мурожаатига 

мувофиқ амалга оширилди. 

Тест синовларида иштирок этиши белгиланган жами 861 нафар номзоддан 58 

нафари қатнашмади, тест топшириш тартиб-қоидаларини бузганлиги сабабли, 2 нафар 

абитуриент тест синовларидан четлатилди. 

Барча турдаги тест синовлари видеокузатув воситалари билан жиҳозланган катта 

сиғимли биноларда. Ота-оналарнинг кутиш жойларида ва жамоатчилик учун 

жараёнларни https://test2019.uz/ сайти орқали onlayn кузатиб бориш имконияти 

яратилди. 

Олий таълим муассасаларининг бакалавриатига қабул тест синовлари ҳақида: 

2019 йилнинг 14 май куни Ўзбекистон Республикаси Президентининг “Олий 

таълим муассасаларига тест синовлари орқали қабул қилиш тизимини 

такомиллаштириш бўйича қўшимча чора-тадбирлар тўғрисида” ПҚ – 4319-сон ва 17 

июндаги “2019/2020 йилда Ўзбекистон Республикасининг олий таълим муассасаларига 

ўқишга қабул қилишнинг давлат буюртмаси параметрлари тўғрисида” ПҚ – 4359-сон 

Қарорлари ва Вазирлар Маҳкамасининг 03 апрелдаги 261-сон қарори билан 

тасдиқланган “Ўзбекистон Республикаси олий таълим муассасаларининг бакалавриатига 

ўқишга қабул қилиш учун кириш тест синовларини ўтказиш тартиби тўғрисидаги 

низом” ижросини таъминлаш мақсадида олий таълим муассасаларига ўтказиладиган 

қабул тест синовларига сифатли ва жиддий тайёргарлик кўрилди.  

Жорий йил тест синовлари мамлакат раҳбарияти томонидан 29 июль кунидан 

бошланиши белгиланди. 
Жорий ўқув йилида олий таълим муассасалари бакалавриатига таҳсил олиш учун 

1 066 925 нафар абитуриент рўйхатдан ўтди ва маълумотлар базасига киритилди.  

2019 йил қабул тест синовлари учун 180 минг дан ортиқ тест топшириқлари 

шакллантирилди. 2-босқич экспертизаси ўтказилди, таржима ишлари олиб борилди. 

Ўзбек, рус ва қорақалпоқ тилларидаги бир хиллик таъминланди.  

Картография ва геодезия илмий ишлаб чиқариш корхонаси билан шартнома 

тузилди. Улардан 40 дан ортиқ шаблон-карталар олинди. 

Бугунги кунда республика бўйича жами 69 та бино ажратиб олинди. Уларнинг энг 

каттаси 1710 ўринлидир. Айни пайтда уларни жиҳозлаш ишлари якунланмоқда. 69 та 

бинода бир кунда ва 2 та сменада 1 минг 275 та гуруҳда 38 минг 310 нафар абитуриент 

тест топшириши мўлжалланган. Ахборот технологиялари ва коммуникацияларини 

ривожлантириш вазирлиги ва Ички ишлар вазирлиги билан ҳамкорликда банолар учун 

1155 тадан ортиқ видеокузатув камералари, 120 дона мобиль алоқаларини тўсувчи 

қурилма (глушитель), абитуриентлар сонидан келиб чиққан ҳолда металлорамалар, 

бармоқ изи асосида таниш воситалари тайёрланди. 

Тест синовларининг адолатли ўтишини таъминлаш мақсадида бир кунда 2 минг 

554 нафар назоратчи жалб этилиши белгиланди. Улар амалий семинар машғулотлари 

ўтказиш, тест ўтказиш, саралаш босқичларидан ўтган 8 минг 140 нафар номзодлар 

орасидан танланган.  

Тест топшириқлари китобларини ўз вақтида сифатли ва нуқсонсиз чоп этиш, 

натижаларни ўз вақтида ҳисоблаш учун энг замонавий қурилмалар, тегишли ускуналар 

техник кўрикдан ўтказилди ва ишчи ҳолатга келтирилди. 

2019/2020 ўқув йили тест синовларида иштирок этиш учун “Абитуриент 

рухсатмаси”ни тарқатиш 2019 йил 20 июлдан бошланди ва ҳозирга қадар 

рухсатномасини чоп этиб олган абитуриентлар сони 400 000 дан ошиб кетди.  

Абитуриент рухсатномаларида улар учун муҳим маълумотлар акс эттирилган. 

Жумладан, абитуриент иштироки белгиланган тест синови санаси, вақти (сменаси), бино 

манзили, абитуриентга эслатмада уларнинг вазифаси ва мажбуриятлари ва ҳ. Такрорлаб 

эслатиб ўтилди – “Абитуриент рухсатмаси”ни тарқатиш қуйидагича амалга оширилади: 

1. Абитуриентлар 20-июлдан бошлаб Давлат тест маркази www.dtm.uz расмий 

веб-сайтининг “Рухсатномани чоп этиш” бўлимидаги махсус бўлимга паспорт (ёки 

туғилганлик гувоҳномаси) серияси ва рақамини киритади. 

Экранда пайдо бўлган “АБИТУРИЕНТ РУХСАТНОМАСИ” ва 

“АБИТУРИЕНТГА ЭСЛАТМА”ни чоп этиб олади. 

Буларни интернет тармоғига уланган компьютер бўлган ҳамма жойда: уйда, 

Интернет клублари ва бошқа жойларда амалга ошириш мумкин. 

2. Кундузги таълим шакли бўйича рўйхатдан ўтган абитуриентлар 23-26 

июль кунлари, қуйидаги муассасаларга мурожаат этиши ва рухсатномаларини олишлари 

мумкин: 

яшаш жойидан қатъи назар, барча ихтиёрий – туман (шаҳар)даги Давлат 

хизматлари марказлари, Олий таълим муассасалари қабул комиссиялари, Бандлик ва 

меҳнат муносабатлари вазирлигининг Бандликка кўмаклашиш марказлари. 

http://www.dtm.uz/

Ушбу ташкилот ходимлари ДТМнинг www.dtm.uzрасмий веб-сайтидан юқорида 

қайд этилган тартиб бўйича “Абитуриент рухсатномаси”ни абитуриентга чоп этиб 

беради. 

3.  Сиртқи ва кечки таълим шакллари бўйича рўйхатдан ўтган 

абитуриентлар 27-29 июль кунлари қуйидаги муассасаларга мурожаат этиши ва 

рухсатномаларини олишлари мумкин: 

яшаш жойидан қатъи назар, барча ихтиёрий – туман (шаҳар)даги Давлат 

хизматлари марказлари, Олий таълим муассасалари қабул комиссиялари, Бандлик ва 

меҳнат муносабатлари вазирлигининг Бандликка кўмаклашиш марказлари. 

Ушбу ташкилот ходимлари ДТМнинг www.dtm.uz расмий веб-сайтидан юқорида 

қайд этилган тартиб бўйича “Абитуриент рухсатномаси”ни абитуриентга чоп этиб 

беради. 

“АБИТУРИЕНТ РУХСАТНОМАСИ”НИ ЧОП ЭТИШ ТАРТИБИ 

1-босқич. Давлат тест марказининг www.dtm.uz расмий веб-сайтига 

кирилади. 

2-босқич. Сайтнинг “Рухсатномани чоп этиш” бўлимига кирилади. 

3-босқич. Абитуриентнинг паспорт (ёки туғилганлик гувоҳномаси)  серияси 

ва рақами киритилади. 

4-босқич. Экранда пайдо бўлган “АБИТУРИЕНТ РУХСАТНОМАСИ” ва 

“АБИТУРИЕНТГА ЭСЛАТМА” чоп этилади. 

Изоҳ:“Абитуриент рухсатномаси” бўйича саволларингиз бўлса, 71-2461604 

телефон рақами ҳамда 1195 қисқа рақамга мурожаат қилишингиз мумкин. 

Маълумот учун: ДТМ сайтидан кўчириб олинган рухсатнома бепул чоп этилади. 

 

Келгуси режалар: 

- жорий йилда абитуриентларни рўйхатдан ўтказиш ишларида мауаммолар 

юзага келганлиги, оқибатда абитуриентлар ва уларнинг ота-оналарида эътирозлар 

бўлганлигини ҳисобга олиб, 2020/2021 ўқув йилидан бошлаб абитуриентларни 

рўйхатдан ўтказиш йил давомида амалга оширилишини босқичма-босқич йўлга 

қўйиш, бунда дастурий таъминотни мунтазам очиқ, ишчи ҳолатини таъминлаш; 

- қийинчилик туғдирган тўлов тартибини соддалаштириш (тўловни қулай 

вақтда  амалга ошириш ва тўланган маблағни абитуриентнинг махсус депозит 

ҳисоб рақамида сақлаш, рўйхатдан ўтиш бўйича якуний қарорга келмагунича 

Давлат тест маркази ҳисоб рақамига ўтказмаслик); 

- 2019 йил ноябрь ойидан бошлаб Давлат тест маркази саволлар базаларини 

жамоатчилик учун очиб қўйиш. 
 

 
Давлат тест маркази 

